
Paano ako makakakuha ng impormasyon? 

Maaari kang makipag-ugnayan sa Dibisyon sa 
Pagpapatupad ng Kodigo (Code Enforcement 
Division) sa (866) 557-RENT (7368) mula Lunes 
hanggang Biyernes sa panahon ng regular na mga 
oras ng trabaho, mula 9:00 AM - 4:00 PM, o bisitahin 
ang aming mga tanggapang pampubliko: 

 Central Regional Office 
1910 Sunset Blvd #300 
Los Angeles, CA 90026 

North Regional Office (Valley) 
6400 Laurel Canyon Blvd #610 
North Hollywood, CA 91606 

West Regional Office 
(Ang Tanggapang Pampubliko ay 
Pansamantalang Sarado)  
1645 S. Corinth Avenue #104 
Los Angeles, CA 90025 

South Regional Office 
1910 Sunset Blvd #300  
Los Angeles, CA 90026 

East Regional Office 
1910 Sunset Blvd #300  
Los Angeles, CA 90026 

LAHD Headquarters 
1910 Sunset Blvd #300 
Los Angeles, CA 90026 

Programa ng 
Inspeksyon na 
Batay sa Reklamo 
(Complaint- 
Based Inspection 
Program) 

housing.lacity.gov 

Makipag -ugnayan sa Amin 

866-557-RENT (7368)

Misyon ng LAHD 

Ang Departamento ng Pabahay ng Los Angeles 
(Los Angeles Housing Department o LAHD) ay 

gumagawa, nag-iingat at nagbibigay-proteksyon 
sa ligtas at abot-kayang pabahay para sa lahat ng 

Los Angelenos. 

Dibisyon sa Pagpapatupad ng Kodigo (Code Enforcement Division) Rebisa 5/29/2025 

housing.lacity.gov

http://housing.lacity.gov
http://housing.lacity.gov


Ano ang Programa ng Inspeksyong Batay sa 
Reklamo? 
Ang Programa ng Inspeksyong Batay sa Reklamo na nasa 
ilalim ng Departamento ng Pabahay ng Los Angeles 
(LAHD) ay gumaganang kasama ng Programa ng 
Sistematikong Pagpapatupad ng Kodigo (SCEP) upang 
magbigay ng paraan para sa mga nangungupahan na 
maghain ng mga reklamo sa habitabilidad o pagiging 
angkop na tirahan tungkol sa kanilang tinitirhang mga 
yunit na residensyal na paupahan. 

Paano gumagana ang programa? 
Kung nakatira ka sa isang paupahang tirahan na multi-
family at nakakaranas ka ng mga paglabag sa Kodigo sa 
Pabahay (Housing Code) sa loob ng yunit o sa nakapalibot 
na lugar para sa lahat (common area), maaari kang 
magsampa ng reklamo sa LAHD. Ang isang inspektor ay 
itatalaga upang mag-imbestiga sa reklamo, at kung may 
matuklasang mga paglabag, ang may-ari ng ari-arian 
(property) ay makakatanggap ng abiso na ang mga 
pagkukulang ay dapat itama. Batay sa kalubhaan ng mga 
kakulangan, ang may-ari ng ari-arian (property) ay 
bibigyan ng hanggang 30 araw upang gawin ang mga 
kinakailangang pagkukumpuni. 

Sa pagtatapos ng pinapayagang panahon para sa 
pagkukumpuni, babalik ang inspektor para sa 
reinspeksyon.  Kung naitama ng may-ari ang mga 
pagkukulang at walang makikitang iba pang mga 
paglabag, ang ari-arian (property) ay matutuklasan na 
nakasunod sa atas at ang kaso ay isasara. 

Kung nagkaroon ng kaunti o walang pagsunod sa atas, ang 
may-ari ay maaaring ipatawag para sa isang Pagdinig ng 
Pangkalahatang Tagapamahala (General Manager’s 
Hearing)  para ipaliwanag ang dahilan sa hindi pagsunod sa 
iniaatas, at maaaring sumailalim sa karagdagang mga 
aksyon sa pagpapatupad. Ang may-ari ng ari-arian 
(property) ay maaari ding isangguni sa Opisina ng Abogado 
ng Lungsod (City Attorney's Office) para sa sibil o kriminal 
na pag-uusig. 

Paano ako maghahain/magsasampa ng isang 
reklamo? 
Maaari kang makipag-ugnayan sa Code and Rent 
Helpline sa (866) 557- RENT(7368) sa panahon ng regular 
na mga oras ng trabaho. Ang mga reklamong inihain sa 
pamamagitan ng telepono ay maaaring iwanang hindi 
nakikilala, ngunit dapat isama ang address ng propyedad, 
numero ng yunit (kung umiiral ang paglabag sa loob ng 
isang yunit), numero ng telepono sa pakikipag-ugnayan, 
at ang uri/kalikasan ng reklamo. Walang bayarin kaugnay 
ng paghahain ng reklamo. 

Kapag naghain ako ng aking reklamo, kailan 
sisiyatin ang aking unit? 
Inaasahan na makakatanggap ka ng inisyal na pakikipag-
ugnayan mula sa tauhan ng Code Enforcement Unit sa 
pamamagitan ng telepono o email sa loob ng 72 oras mula 
sa paghahain mo ng iyong reklamo. Susubukan naming 
tumugon sa lahat ng kagyat na alalahanin sa loob ng 24 na 
oras. Ang aming mga inspektor ay gagawa ng mga 
pagsasaayos bago dumating para sa pag-iinspeksyon ng 
iyong yunit. 

Kung hindi napapanahon o mahirap para sa iyo na 
makipagkita sa inspektor na naka-iskedyul, maaari kang 
magtalaga ng ibang nasa hustong gulang tulad ng isang 
kaibigan o miyembro ng pamilya na tatao sa iyong yunit 
sa oras ng inspeksyon. 

Paano kung kailangan kong maghain ng isa pang 
reklamo tungkol sa aking yunit? 
Kung may matagpuan kang iba pang paglabag na sa 
iyong yunit, makakapaghain ka ng isa pang reklamo sa 
pamamagitan ng pagtawag sa Code and Rent Helpline sa 
(866) 557-RENT (7368).

Makipag -ugnayan sa Amin 

housing.lacity.gov 

housing.lacity.gov/ask-housing 

1-866-557-7368

Programa ng Inspeksyon na Batay sa 
Reklamo - Paano ito gumagana 

Kailangan ko bang maghain ng reklamo para 
mainspeksyon ang aking yunit? 

Hindi. Ginagawa ng LAHD ang lahat ng pagsisikap 
na magsagawa ng mga inspeksyon sa ilalim ng 
Programa ng Sistematikong Pagpapatupad ng 
Kodigo (Systematic Code Enforcement Program o 
SCEP) isang beses sa bawat apat na taon. Ang 
mga may-ari ng ari-arian (property) ay 
inaabisuhan sa pamamagitan ng sulat nang hindi 
bababa sa 30 araw bago ang isang regular na 
inspeksyon ng SCEP, at dapat bigyan ang mga 
nangungupahan nang hindi bababa sa 24 na oras 
na abiso. Ang mga may-ari ng ari-arian (property) 

ay sinisingil taun-taon upang  mabayaran ang mga 
gastos na nauugnay sa inspe ksyon, at 
pinapayagan silang ipasa ang  bayaring ito sa mga 
nangungupahan. Para sa kas alukuyang halaga ng 
bayarin, mangyaring bisitahi n ang: 
housing.lacity.gov. 

Maaari ba akong paalisin dahil sa paghahain ng reklamo? 

Hindi. Hindi maaaring gumanti sa iyo ang may-ari ng 
iyong inuupahan o magbanta ng pagpapalayas dahil 
sa paghahain mo ng reklamo. Bilang nangungupahan, 
may karapatan kang manirahan sa isang paupahang 
yunit na ligtas at angkop na tirahan. Kung ikaw ay 
pinagbabantaan ng pagpapalayas bilang resulta 
ng paghahain mo ng reklamo ukol sa habitabilidad 
o pagiging angkop na tirahan, at kasalukuyan kang 
nakatira sa isang yunit na sakop ng Rent Stabilization 
Ordinance (RSO), maaari kang makipag-ugnayan sa 
Rent Stabilization Division ng LAHD sa (866) 557-RENT 
(7368) para sa impormasyon.  

http://housing.lacity.gov
http://housing.lacity.gov/ask-housing
http://housing.lacity.gov

	Programa ng Inspeksyon na Batay sa Reklamo (Complaint- Based Inspection Program)
	Programa ng Inspeksyon na Batay sa Reklamo - Paano ito gumagana
	Ano ang Programa ng Inspeksyong Batay sa Reklamo?
	Paano gumagana ang programa?
	Sa pagtatapos ng pinapayagang panahon para sa
	Paano ako maghahain/magsasampa ng isang reklamo?
	Kapag naghain ako ng aking reklamo, kailan sisiyatin ang aking unit?
	Paano kung kailangan kong maghain ng isa pang reklamo tungkol sa aking yunit?
	Maaari ba akong paalisin dahil sa paghahain ng reklamo?
	Kailangan ko bang maghain ng reklamo para mainspeksyon ang aking yunit?
	Paano ako makakakuha ng impormasyon?





